
Bhagavat Sharanastotram

ಭಗವಚ್ಛರಣಸ್ತೋತ್ರಂ

ಶ್ರೀಗಣೇಶಾಯ ನಮಃ..
(ಅನುಷ್ತುಪ್ ವೃತ್ತಂ -)

ಸಚ್ಚಿದಾನಂದರೂಪಾಯ ಭಕ್ತಾನುಗ್ರಹಕಾರಿಣೇ .

ಮಾಯಾನಿರ್ಮಿತವಿಶ್ವಾಯಮಹೇಶಾಯ ನಮೋ ನಮಃ .. 1..
(ವಸಂತತಿಲಕಾ ವೃತ್ತಂ -)

ರೋಗಾ ಹರಂತಿ ಸತತಂ ಪ್ರಬಲಾಃ ಶರೀರಂ ಕಾಮಾದಯೋಽಪ್ಯನುದಿನಂ
ಪ್ರದಹಂತಿ ಚಿತ್ತಂ .

ಮೃತ್ಯುಶ್ಚ ನೃತ್ಯತಿ ಸದಾ ಕಲಯನ್ ದಿನಾನಿ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 2..

ದೇಹೋ ವಿನಶ್ಯತಿ ಸದಾ ಪರಿಣಾಮಶೀಲಶ್ಚಿತ್ತಂ ಚಖಿದ್ಯತಿ ಸದಾ ವಿಷಯಾನುರಾಗಿ
.

ಬುದ್ಧಿಃ ಸದಾ ಹಿ ರಮತೇ ವಿಷಯೇಷು ನಾಂತಸ್ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 3..

ಆಯುರ್ವಿನಶ್ಯತಿ ಯಥಾಮಘಟಸ್ಥತೋಯಂ ವಿದ್ಯುತ್ಪ್ರಭೇವ ಚಪಲಾ ಬತ
ಯೌವನಶ್ರೀಃ .
ವೃದ್ಧಾ ಪ್ರಧಾವತಿ ಯಥಾ ಮೃಗರಾಜಪತ್ನೀ ತಸ್ಮಾತ್ತ್ವಮದ್ಯ ಶರಣಂ ಮಮ
ದೀನಬಂಧೋ .. 4..

ಆಯಾವ್ದ್ಯಯೋ ಮಮ ಭವತ್ಯಧಿಕೋ ವಿನೀತೇ ಕಾಮಾದಯೋ ಹಿ ಬಲಿನೋ
ನಿಬಲಾಃ ಶಮಾದ್ಯಾಃ .
ಮೃತ್ಯುರ್ಯದಾ ತುದತಿ ಮಾಂ ಬತ ಕಿಂ ವದೇಯಂ ತಸ್ಮಾತ್ತ್ವಮದ್ಯಶರಣಂಮಮ
ದೀನಬಂಧೋ .. 5..

ತಪ್ತಂ ತಪೋ ನ ಹಿ ಕದಾಪಿ ಮಯೇಹ ತನ್ವಾ ವಾಣ್ಯಾ ತಥಾ ನ ಹಿ ಕದಾಪಿ ತಪಶ್ಚ
ತಪ್ತಂ .

ಮಿಥ್ಯಾಭಿಭಾಷಣಪರೇಣ ನ ಮಾನಸಂ ಹಿ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 6..

ಸ್ತಬ್ಧಂ ಮನೋ ಮಮ ಸದಾ ನ ಹಿ ಯಾತಿ ಸೌಮ್ಯಂ ಚಕ್ಷುಶ್ಚ ಮೇ ನ ತವ ಪಶ್ಯತಿ
ವಿಶ್ವರೂಪಂ .

ವಾಚಾ ತಥೈವ ನ ವದೇನ್ಮಮ ಸೌಮ್ಯವಾಣೀಂ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 7..

ಸತ್ತ್ವಂ ನ ಮೇ ಮನಸಿ ಯಾತಿ ರಜಸ್ತಮೋಭ್ಯಾಂ ವಿದ್ಧೇ ತದಾ ಕಥಮಹೋ
ಶುಭಕರ್ಮವಾರ್ತಾ .

ಸಾಕ್ಷಾತ್ಪರಂಪರತಯಾ ಸುಖಸಾಧನಂ ತತ್ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 8..

ಪೂಜಾ ಕೃತಾ ನ ಹಿ ಕದಾಽಪಿ ಮಯಾ ತ್ವದೀಯಾಮಂತ್ರಂ ತ್ವದೀಯಮಪಿಮೇ ನ
ಜಪೇದ್ರಸಜ್ಞಾ .

ಚಿತ್ತಂ ನ ಮೇ ಸ್ಮರತಿ ತೇ ಚರಣೌ ಹ್ಯವಾಪ್ಯ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 9..

ಯಜ್ಞೋ ನ ಮೇಽಸ್ತಿ ಹುತಿದಾನದಯಾದಿ ಯುಕ್ತೋ ಜ್ಞಾನಸ್ಯ ಸಾಧನಗಣೋ ನ
ವಿವೇಕಮುಖ್ಯಃ .
ಜ್ಞಾನಂ ಕ್ವ ಸಾಧನಗಣೇನ ವಿನಾ ಕ್ವ ಮೋಕ್ಷಸ್ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 10..

ಸತ್ಸಂಗತಿರ್ಹಿ ವಿದಿತಾ ತವ ಭಕ್ತಿಹೇತುಃ ಸಾಽಪ್ಯದ್ಯ ನಾಸ್ತಿ ಬತ ಪಂಡಿತಮಾನಿನೋ
ಮೇ .

ತಾಮಂತರೇಣ ನ ಹಿ ಸಾ ಕ್ವ ಚ ಬೋಧವಾರ್ತಾ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 11..

ದೃಷ್ಟಿರ್ನ ಭೂತವಿಷಯಾ ಸಮತಾಭಿಧಾನಾ ವೈಷಮ್ಯಮೇವ ತದಿಯಂ
ವಿಷಯೀಕರೋತಿ .

ಶಾಂತಿಃ ಕುತೋ ಮಮ ಭವೇತ್ಸಮತಾ ನ ಚೇತ್ಸ್ಯಾತ್ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 12..

ಮೈತ್ರೀ ಸಮೇಷು ನ ಚಮೇಽಸ್ತಿ ಕದಾಪಿ ನಾಥ ದೀನೇ ತಥಾ ನ ಕರುಣಾ ಮುದಿತಾ
ಚ ಪುಣ್ಯೇ .

ಪಾಪೇಽನುಪೇಕ್ಷಣವತೋ ಮಮ ಮುತ್ಕಥಂ ಸ್ಯಾತ್ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 13..

ನೇತ್ರಾದಿಕಂ ಮಮ ಬಹಿರ್ವಿಷಯೇಷು ಸಕ್ತಂ ನಾಂತರ್ಮುಖಂ ಭವತಿ
ತಾಮವಿಹಾಯ ತಸ್ಯ .

ಕ್ವಾಂತರ್ಮುಖತ್ವಮಪಹಾಯ ಸುಖಸ್ಯ ವಾರ್ತಾ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 14..

ತ್ಯಕ್ತಂ ಗೃಹಾದ್ಯಪಿ ಮಯಾ ಭವತಾಪಶಾಂತ್ಯೈ ನಾಸೀದಸೌ ಹೃತಹೃದೋ ಮಮ
ಮಾಯಯಾ ತೇ .

ಸಾ ಚಾಧುನಾ ಕಿಮು ವಿಧಾಸ್ಯತಿ ನೇತಿ ಜಾನೇ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 15..

ಪ್ರಾಪ್ತಾ ಧನಂ ಗೃಹಕುಟುಂಬಗಜಾಶ್ವದಾರಾ ರಾಜ್ಯಂ ಯದೈಹಿಕಮಥೇಂದ್ರಪುರಶ್ಚ
ನಾಥ .

ಸರ್ವಂ ವಿನಶ್ವರಮಿದಂ ನ ಫಲಾಯ ಕಸ್ಮೈ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 16..

ಪ್ರಾಣಾನ್ನಿರುಧ್ಯ ವಿಧಿನಾ ನ ಕೃತೋ ಹಿ ಯೋಗೋ ಯೋಗಂ ವಿನಾಽಸ್ತಿ ಮನಸಃ
ಸ್ಥಿರತಾ ಕುತೋ ಮೇ .

ತಾಂ ವೈ ವಿನಾ ಮಮ ನ ಚೇತಸಿ ಶಾಂತಿವಾರ್ತಾ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 17..

ಜ್ಞಾನಂ ಯಥಾ ಮಮ ಭವೇತ್ಕೃಪಯಾ ಗುರೂಣಾಂ ಸೇವಾಂ ತಥಾ ನ
ವಿಧಿನಾಽಕರವಂ ಹಿ ತೇಷಾಂ .

ಸೇವಾಽಪಿ ಸಾಧನತಯಾ ವಿದಿತಾಸ್ತಿ ಚಿತ್ತೇ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 18..

ತೀರ್ಥಾದಿಸೇವನಮಹಾವಿಧಿನಾ ಹಿ ನಾಥ ನಾಕಾರಿ ಯೇನ ಮನಸೋ ಮಮ
ಶೋಧನಂ ಸ್ಯಾತ್ .

ಶುದ್ಧಿಂ ವಿನಾ ನ ಮನಸೋಽವಗಮಾಪವರ್ಗೌ ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 19..

ವೇದಾಂತಶೀಲನಮಪಿಪ್ರಮಿತಿಂ ಕರೋತಿಬ್ರಹ್ಮಾತ್ಮನಃ ಪ್ರಮಿತಿಸಾಧನಸಂಯುತಸ್ಯ
.

ನೈವಾಽಸ್ತಿ ಸಾಧನಲವೋ ಮಯಿ ನಾಥ ತಸ್ಯಾಸ್ತಸ್ಮಾತ್ತ್ವಮದ್ಯಶರಣಂ ಮಮ
ದೀನಬಂಧೋ .. 20..

ಗೋವಿಂದ ಶಂಕರ ಹರೇ ಗಿರಿಜೇಶಮೇಶ ಶಂಭೋ ಜನಾರ್ದನ ಗಿರೀಶ ಮುಕುಂದ
ಸಾಂಬ .

ನಾನ್ಯಾ ಗತಿರ್ಮಮ ಕಥಂಚನ ವಾಂ ವಿಹಾಯ ತಸ್ಮಾತ್ಪ್ರಭೋ ಮಮ ಗತಿಃ
ಕೃಪಯಾ ವಿಧೇಯಾ .. 21..

ಏತತ್ಸ್ತವಂ ಭಗವದಾಶ್ರಯಣಾಭಿಧಾನಂ ಯೇ ಮಾನವಾಃ ಪ್ರತಿದಿನಂ ಪ್ರಣತಾಃ
ಪಠಂತಿ .

ತೇ ಮಾನವಾ ಭವರತಿಂ ಪರಿಭೂಯ ಶಾಂತಿಂ ಗಚ್ಛಂತಿ ಕಿಂ ಚ ಪರಮಾತ್ಮನಿ
ಭಕ್ತಿಮದ್ಧಾ .. 22..
ಇತಿಶ್ರೀಮನ್ಮೌಕ್ತಿಕರಾಮೋದಾಸೀನಶಿಷ್ಯಬ್ರಹ್ಮಾನಂದವಿರಚಿತಂಭಗವಚ್ಛರಣಸ್ತೋತ್ರಂ
ಸಂಪೂರ್ಣಂ..

Bhagavat Sharanastotram

pdf was typeset on September 16, 2023

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

